ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
««Հայաստանի Հանրապետության 2024 թվականի պետական բյուջեի մասին» ՀՀ օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու, Հայաստանի Հանրապետության արդարադատության նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման նպատակն է Արդարադատության նախարարության «1093․ Դատական և հանրային պաշտպանություն» ծրագրի «11001․ Հանրային պաշտպանության ծառայություններ» միջոցառման գծով 2024 թվականի համար Հայաստանի Հանրապետության կառավարության պահուստային ֆոնդից 15 հաստիքի համար հատկացնել հավելյալ միջոցներ՝ (70,574.400 հազ. դրամ՝ 540.800դրամ*6ամիս*15հաստիք*(30+15)%) պայմանավորված հանրային պաշտպանության շրջանակներում մատուցվող ծառայությունների քանակի աճով:
Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելված N 1-ում ամրագրված է փաստաբանության ոլորտի զարգացման նպատակը, որի 10.1.2 ենթակետով որպես ակնկալվող արդյունք ամրագրված է Հանրային պաշտպանների ծանրաբեռնվածության թեթևացումը մինչև 30 տոկոսով: Կառավարության 2022 թվականի հուլիսի 29-ի թիվ 1133-Լ որոշմամբ հաստատված «ՀՀ դատական և իրավական բարեփոխումների 2022-2026 թվականների ռազմավարությամբ» ամրագրված է հանրային պաշտպանների ծանրաբեռնվածության նվազեցման նպատակը:
Առաջարկվող փոփոխության անհրաժեշտությունը պայմանավորված է Սահմանադրությամբ և օրենքներով երաշխավորված իրավաբանական օգնության տրամադրման անխափան կատարման անհրաժեշտությամբ, քանի որ շարունակաբար աճող աշխատանքի ծավալների պայմաններում, անհնար կարող է դառնալ պատշաճ և որակյալ ծառայության ապահովումը: 

2․Առաջարկվող կարգավորման բնույթը
«Հայաստանի Հանրապետության 2024 թվականի պետական բյուջեի մասին»  ՀՀ օրենքով Արդարադատության նախարարության «1093․ Դատական և հանրային պաշտպանություն» ծրագրի «11001․ Հանրային պաշտպանության ծառայություններ» միջոցառմանը 2024 թվականի համար հատկացված է 676.703,0 հազ. դրամ, որի միջոցով ՀՀ փաստաբանների պալատի հանրային պաշտպանի գրասենյակը, «Փաստաբանության մասին» օրենքի համաձայն, պետք է օրենսդրությամբ նախատեսված դեպքերում ապահովի անվճար իրավաբանական օգնության տրամադրումը: Նշված գումարը, հաշվի առնելով «Փաստաբանության մասին» օրենքի 45‑րդ հոդվածի կարգավորումները, նախատեսված է հանրային պաշտպանի 69 հաստիքի համար:
Այդուհանդերձ, ներկայում հանրային պաշտպանի գրասենյակն աշխատում է գերծանրաբեռնված: Վարվող գործերի գրանցվող աճի և օրենսդրական փոփոխությունների արդյունքում ծավալի ավելացման պայմաններում, գործող հաստիքների քանակի հաշվառմամբ, վտանգված է քրեական գործերով վարույթ իրականացնող մարմինների որոշումների ժամանակին կատարման ապահովումը, և հանրային պաշտպանի գրասենյակ դիմող բոլոր քաղաքացիներին անվճար որակյալ իրավաբանական օգնության ժամանակին տրամադրումը: 

ՎԻՃԱԿԱԳՐԱԿԱՆ ՏՎՅԱԼՆԵՐ

	ՀԱՆՐԱՅԻՆ ՊԱՇՏՊԱՆԻ ԳՐԱՍԵՆՅԱԿԻ ՎԱՐԱԾ ՔՐԵԱԿԱՆ ԳՈՐԾԵՐԻ ՔԱՆԱԿԸ՝ ԸՍՏ ՏԱՐԻՆԵՐԻ

	Ժամանակահատված
	Գործերի քանակ
	Գործերի աճ
թվով
նախորդ տարվա համեմատ
	Գործերի աճ
տոկոսով
նախորդ տարվա համեմատ

	2011
	2962
	-
	-

	2012
	3102
	140
	5%

	2013
	3219
	117
	4%

	2014
	3666
	447
	14%

	2015
	4600
	934
	25%

	2016
	5264
	664
	14%

	2017 
	5891
	627
	12%

	2018
	6688
	797
	14%

	 2019
	7183
	495
	7.5%

	2020
	7361
	178
	2,5%

	2021
	10492
	3131
	42,5%

	2022
	11117
	625
	6%

	2023
	15518
	4401
	40%




	Քաղաքացիական (վարչական) գործերով դատական ներկայացուցչություն

	Ժամանակահատված
	Գործերի քանակ
	Քաղաքացիաիրավական ուղղվածության մեկ հաստիքին տարվա ընթացքում բաժին ընկնող գործերի քանակ

	2016
	647
	65

	2017
	862
	86

	2018
	1182
	118

	2019
	1460
	133

	2020
	1584
	113

	2021
	2013
	143

	2022
	2565
	161

	2023
	3705
	265



Նշված տվյալների համաձայն՝ քաղաքացիաիրավական ուղղվածության հանրային պաշտպանի 14 հաստիքով 2023 թվականի ընթացքում իրականացվել է ներկայացուցչություն 3.705 քաղաքացիական (վարչական) գործով, այսինքն՝ մեկ հաստիքին բաժին է ընկել միջինում 265 ներկայացուցչության գործ:
Քրեաիրավական մասնագիտացմամբ հանրային պաշտպաններն 2022 թվականին 11.117 քրեական գործով իրականացրել են պաշտպանություն, այսինքն մեկ հաստիքին միջինում բաժին է ընկնել է 210 քրեական վարույթ, իսկ 2023 թվականին՝ 15.518, հետևապես մեկ հաստիքն ապահովել է միջինում 282 գործով պաշտպանություն, որի աճը նախորդ տարվա նկատմամբ կազմել է շուրջ 40%:
Հատկանշական է, որ թեպետ քրեադատավարական օրենսդրական նոր փոփոխություններով պայմանավորված 2022 թվականին տրամադրված լրացուցիչ 10 հաստիքները որոշ չափով մեղմել են յուրաքանչյուր հանրային պաշտպանին ընկնող գործերի քանակի աճը, սակայն այն շարունակել է ավելանալ՝ պահպանելով գերծանրաբեռնվածության խնդիրը լուծելու անհրաժեշտության հարցը:

Գրասենյակի գործերի աճը պայմանավորված է մի շարք գործոններով, այդ թվում՝
· քրեական վարույթներով որոշակի գործողություններին պաշտպանի պարտադիր ներգրավման անհրաժեշտությամբ,
· հանցագործությունների թվի և/կամ վարույթն իրականացնող մարմինների կողմից քննված քրեական գործերի աճով,
· օրենսդրական լրացումների արդյունքում Գրասենյակի շահառուների ցանկի համալրմամբ,
· Լեռնային Ղարաբաղից 2023 թվականի սեպտեմբերի 19-ից հետո բռնի տեղահանված փախստականների խնդիրներով,
· Գրասենյակի գործունեության վերաբերյալ հանրային իրազեկվածության և հանրության իրավագիտակցության բարձրացմամբ,
· հանրային պաշտպանների մասնագիտական պատրաստվածության բարելավման և Գրասենյակի նկատմամբ վստահության աճի հանգամանքներով:
Նոր քրեադատավարական կարգավորումներով վարութային գործողությունների շրջանակների ընդլայնումը, դատավարական ժամկետների կրճատումը, առանձին դեպքերում հստակ ժամկետների սահմանումը, պաշտպանի պարտադիր մասնակցության դեպքերը, ինչպես նաև միևնույն վարույթի շրջանակում մեկ հանրային պաշտպանի կողմից մեկ մեղադրյալ ներկայացնելու օրենսդրական պահանջը հանգեցրել է քրեական գործերով վարույթն իրականացնող մարմինների կողմից ներկայացվող գրավոր պահանջների ժամանակին կատարման դժվարության: Քրեադատավարական կարգավորմամբ պաշտպանի պարտադիր մասնակցության դեպքերում՝ վերջինիս ներգրավումն օրենքի իմպերատիվ պահանջ է, և վարույթն իրականացնող մարմինը չի կարող որևէ պատճառաբանությամբ ընդունել հրաժարումը, որն իր հերթին հանգեցրել է հենց հանրային պաշտպանության լրացուցիչ ռեսուրսների ներգրավման անհրաժեշտության:
Նշված օրենսդրական փոփոխություններով, ստացված հաղորդումների հիման վրա այլևս նյութեր չեն նախապատրաստվում, այլ 24 ժամվա ընթացքում քննիչի կողմից լուծվում է վարույթ նախաձեռնելու կամ չնախաձեռնելու հարցը, որի արդյունքում 2023 թվականի ընթացքում ՀՀ քննչական կոմիտեի վարույթում քննվել է շուրջ 184.018 գործ, իսկ 2022 թվականին՝ 59.830 վարույթ, այսինքն վարույթների քանակը 2022 թվականի համեմատությամբ աճել է 124.188-ով կամ եռակի:
Նման պայմաններում համաչափորեն ավելացել է նաև հանրային պաշտպան ներգրավելու անհրաժեշտությունը, հատկապես այն պարագայում, երբ անձին, թե՛ ձերբակալելիս, թե՛ մեղադրանք առաջադրելիս պաշտպանի մասնակցությունն օրենսդրական նոր կարգավորումներով դարձել է պարտադիր, ընդ որում՝ սեղմ ժամկետներում: Որպիսի պահանջն իր հերթին հանգեցրել է նրան, որ վարույթն իրականացնող մարմիններն այդ դրույթներն ապահովելու հարցը լուծում են նաև Հանրային պաշտպանի գրասենյակի միջոցով:
Հարկ է նաև նկատել, որ արդեն իսկ 2024 թվականի առաջին եռամսյակում գերազանցվել է Հանրային պաշտպանի գրասենյակի կողմից վարվող քրեական գործերի համար կանխատեսված տարեկան ցուցանիշը, մասնավորապես՝ կանխատեսված տարեկան 8536 գործի փոխարեն, միայն առաջին եռամսյակում վարվել է 9812 գործ: 
Առկա իրավիճակը մեղմելու նպատակով առաջարկվում է հանրային պաշտպանության ծառայության համար լրացուցիչ միջոցներ հատկացնելով՝ անվճար իրավաբանական օգնություն ցուցաբերող հանրային պաշտպանների հաստիքների քանակը 15-ով ավելացնելու նպատակով:
[bookmark: _GoBack]Կառավարության որոշման նախագծով նախատեսվում է Հայաստանի Հանրապետության 2024 թվականի պետական բյուջեի 1057 ծրագրի «11001. Արդարադատության ոլորտում քաղաքականության, խորհրդատվության, մոնիտորինգի, գնման և աջակցության իրականացում», «31001. ՀՀ արդարադատության նախարարության կարողությունների զարգացում և տեխնիկական հագեցվածության ապահովում» և 1123 ծրագրի «11001. Հրատարակչական, տեղեկատվական և տպագրական ծառայություններ» միջոցառումների գծով գնումների գործընթացի արդյունքում տնտեսված գումարներն /ընդամենը՝ 10,603.4 հազ. դրամ/ ուղղել Կառավարության պահուսատային ֆոնդ և հանրային պաշտպանների թվաքանակի ավելացման նպատակով Կառավարության պահուստային ֆոնդից հատկացնել 70,574.4 հազ. դրամ:
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ արդարադատության նախարարության կողմից:
4. Ակնկալվող արդյունքը
Նախագծի ընդունման արդյունքում հնարավոր կլինի 2024 թվականի ընթացքում ապահովել Սահմանադրությամբ երաշխավորված պատշաճ և որակյալ անվճար իրավաբանական օգնությունը օրենսդրությամբ նախատեսված դեպքերում: 
5. Նախագծի ընդունման կապակցությամբ Հայաստանի Հանրապետության պետական բյուջեում ծախսերի  և եկամուտների նվազեցման կամ ավելացման մասին.
Նախագծի ընդունումը կհանգեցնի 2024թ. ՀՀ պետական բյուջեից 70 մլն 574հազար 400 դրամ լրացուցիչ միջոցների հատկացման անհրաժեշտության:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագծի ընդունումը բխում է Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելված N 1-ի՝ Փաստաբանության ոլորտի զարգացման նպատակից, որի 10.1.2 ենթակետով որպես ակնկալվող արդյունք ամրագրված է Հանրային պաշտպանների ծանրաբեռնվածության թեթևացումը մինչև 30 տոկոսով:
Նախագծի ընդունումը բխում է նաև Կառավարության 2022 թվականի հուլիսի 29-ի թիվ 1133-Լ որոշմամբ հաստատված ՀՀ դատական և իրավական բարեփոխումների 2022-2026 թվականների ռազմավարությունից, որով ամրագրված է հանրային պաշտպանների ծանրաբեռնվածության նվազեցման նպատակը:
